




 
16 

sholáthar don líon is mó d’uiscí oiread agus is féidir. Táthar ag súil go mbainfidh foriomlán na n-uiscí i gCeantar Abhantraí 
an Oirthir dea-stádas amach le linn na trí thimthriall pleanála a chríochnófar sa bhliain 2027 agus go dtiocfaidh laghdú ar 
díolúintí bunaithe ar am i ngach timthriall pleanála. 

Is léir nach mbainfear dea-stádas amach i réimsí níos ísle d’aibhneacha agus d’inbhir, mura ndírítear ar bhrúnna in aghaidh 
an tsrutha; tá an fhealsúnacht dobharcheantair seo i gcroílár na Treorach. Dá bhrí sin, leagtar béim ar dtús sa Phlean ar na 
limistéir de na dobharcheantair atá in aghaidh an tsrutha, mar sin tugtar tosaíocht do bhearta óna dtagann  go leor 
buntáistí.  

Aithnítear sa Phlean go raibh meastacháin stádais eatramhacha ón GCC ar roinnt uiscí, bunaithe ar shonraí eachtarshuite. 
Sna cásanna seo, is é an chéad ghníomh a dhéanfar ná tús a chur le monatóireacht chun an stádas agus na tosca tionchair 
a dheimhniú; dá bharr, tá moill de thimthriall amháin ar shroicheadh an dea-stádais sna dobharlaigh seo.  

Cur i nGníomh na mBeart  
Beidh gá le roghnú de na céadta 
gníomhartha difriúla a chur i ngníomh sa 
488 dobharlach ar fad leis an CB iomlán. 
Beidh gá le maoiniú le hacmhainní foirne 
agus le comhordú ar fud roinnt 
gníomhaíochtaí náisiúnta agus áitiúla 
agus le haithint de shrianta bunúsacha 
lena n-áirítear timthriallta buiséadacha 
difriúla. Sa Phlean seo léirítear cur síos 
cuimsitheach de cad atá le déanamh, cén 
áit, cé a dhéanfadh é agus na tosaíochtaí, 
ach ní féidir leis díriú ar leithdháileadh 
acmhainní. Ach, tá spriocanna soiléire 
leagtha amach le haghaidh shroicheadh 
dea-stádais agus ba chóir go dtugtar 
treoir leis seo i gcomhair mionphleanála 
den chur i ngníomh. 

Socrófar an tréimhse fhoriomlán a dtógfar ar uiscí dea-stádas a bhaint amach mar thoradh ar an bhfreagairt is moille do 
bhearta bunúsacha agus forlíontacha. Mar shampla, fiú má chuirtear aonad cóireála isteach sa chéad timthriall phleanála, 
b’fhéidir go dtógfadh sé timthriall eile sula dtaispeántar feabhas sna huiscí i gceantair le cineálacha áirithe d’ithreacha a 
mbíonn faoi thionchar ghníomhaíochtaí talmhaíochta. Ar an gcuma chéanna, tá gnóthú screamhuisce faoi thionchar na 
rátaí rití sna huiscígh agus ar ndóigh tógfaidh sé go leor blianta sula dtiocfadh feabhas ar na huiscí seo.  

Tá sé tábhachtach go bhfuil spriocanna réadúla sa Phlean agus mar sin, thriallamar na huiscí ar fad,  ina bhfuil sé cosúil go 
mbeidh an gnóthú mall, a aithint. Is é ceann de na fadhbanna a chaithfimid dul i ngleic le ná díriú ar thruailliú idirleata 
fairsing sna ceantair faoin tuath sna páirteanna uachtair de na dobharcheantair. Tá go leor feirmeacha, umair mhúnlaigh 
agus limistéir fhoraoiseachta a chaithfear comhlíonadh le caighdeáin éagsúla a bhaint amach, agus mar thoradh ar seo 
beidh gá le hiarracht fhorfheidhmithe níos déine. I ndáiríre, tógfaidh an próiseas seo roinnt blianta, agus níl sé cosúil go 
mbainfidh na limistéir san íochtar dea-stádas amach, go dtí go dtagann feabhas ar an gcáilíocht uisce sna páirteanna 
uachtair de na dobharcheantair. 

Ar an gcuma chéanna tagann cothaithigh isteach sna huiscí dromchla sna páirteanna uachtair de na dobharcheantair ó na 
hithreacha portaigh agus móna, agus leanfaidh sé seo ar aghaidh. 

Caithfear an stádas reatha a bheith ina mheastachán cruinn sula dtabhaítear costas, agus is cúis eile é seo leis an mhoill i 
gcomhair dea-stádas a bhaint amach. I gCeantar an Oirthir níl aon sonraí faireachais nó sonraí monatóireachta oibríochtúil 
i 221 dobharlach; sna cásanna seo, beidh bailiúchán sonraí mar an gcéad beart ionas go ndeimhnítear an meastachán agus 
freisin ionas go ndearbhaítear cén brúnna a bhfuil mar ábhar is cúram dúinn. 

Beartú Tosaíochta 

Beidh gá le pleanáil agus bainistíocht sonraithe ar chár oibre den scála seo. Is léir nach mbainfear dea-stádas amach sna 
huiscí go léir le linn an chéad timthriall pleanála agus go gcaithfear an cur i ngníomh de bhearta a bheith mar thosaíocht.  

Sa bhliain 2008 rinneadh athbhreithniú i gceardlann le gach ceann de na hÚdaráis Áitiúla i gCeantar an Oirthir ar staid an t-
aonad bainistíochta uisce nó dobharlach  atá ann cheana agus ar na brúnna a mbíonn tionchar acu orthu. D’fhorbair 
údaráis chomharsana cur chuige maidir le cén t-uisce a bhfuiltear ag súil le feabhsú, bunaithe ar dtús ar an nádúr agus ar 
scála na mbrúnna a bhfuil tionchar acu air.  

Comhaontaíodh tús a chur leis an bpróiseas ar bharr na ndobharcheantar agus ansin a aithint go mbeadh drochthionchar 
ar uiscí le sruth ag na huiscí nach mbainfidh dea-stádas amach roimh 2015 ar chúiseanna de ghnóthú nádúrtha nó de 
chláreagrú, agus mar sin de bheifí ag súil go bhfeabhsófar iad ag am níos deireanaí. Ba shainmhíniú soiléir é toradh na 
ceardlainne seo, sainmhíniú ar cén uiscí a bhfeabhsódh i ngach timthriall pleanála, le dul chun cinn socair suas go dtí 2027.  

Ba chóir go mbíonn tionchar ag go leor critéir ar an socrú tosaíochta seo, agus tá go leor dóibh mar ábhar don rialtas agus 
don tsochaí. Tá sé ar intinn an Rialtais coiste ardleibhéil de pháirtithe leasmhara tábhachtacha a bhunú chun an saincheist 
iomlán de bheartú tosaíochta a mheas i bhfómhar 2009 agus mar sin de, ba cheart go mbeifí ag súil le tuilleadh athruithe 
ar an gclár cur i ngníomh. 

Staidéar Trialach 

Bhí monatóireacht imscrúdaitheach fairsingíoch agus staidéar trialach i gceist sa tionscadal lena ndeimhníodh an 
chastacht a bhaineann le measúnú na gcúiseanna le fadhbanna inár n-uiscí agus an nádúr féin de shuíomh shonrach na 
bhfadhbanna. Tugtar go leor léargas dúinn sa staidéar seo agus taispeántar an tábhacht d’fhaisnéis shonraithe agus 
chruinn sula gcuirtear tús le clár beart costasach. Aimsíodh foinsephointí ar scála an-bheag sna dobharcheantair uachtair, a 
mhéadaíonn, le chéile, an truailliú go suntasach i gceantair faoin tuath. Le staidéar eile rinneadh imscrúdú ar thionchair na 
n-umar múnlaigh ar ithreacha le draenáil dhona, imscrúdú ar phriacal truaillithe i ndobharcheantair le huisce óil agus ar 
thionchar sruthanna éalaithe de chomhséarachas ar cháilíocht uisce na n-inbhear.  

Tá go leor iarracht déanta agus déantar fós i mbailiúchán sonraí monatóireachta ar scála fairsingíoch, ach fós féin, tá go 
leor neamhchinnteacht agus níl sonraí ar bith ar fáil de go leor uiscí. Ní bheadh sé cuí infheistíocht d’acmhainní a úsáid 
chun díriú ar fhadhbanna le droch-shainmhínithe, mar sin tá dearbhú chúiseanna na bhfadhbanna i ngach dobharlach 
riachtanach agus freisin tá aithint de na bearta a ndíreoidh ar na 
fadhbanna go héifeachtach, ó thaobh an chostais de, riachtanach. 
Úsáideadh na sonraí infhaighte go léir sa Phlean agus forlíonadh é 
seo le samhaltú ar ríomhaire  chun cur lenár dtuiscint den staid. 
Bunaithe ar seo, roghnaíodh bearta a cheaptar iad chun dul i ngleic 
leis na príomh-bhrúnna. 

Cé go bhfuil ardleibhéal muiníne ann go bhfuil na bearta cuí agus 
éifeachtach, ó thaobh an chostais de, moltar go ndéanfar iniúchadh 
orthu trí chur i ngníomh treorach d’fhonn: 

 Mionsonraí a thabhairt maidir leis an limistéar píolótach 
chun a dhearbhú go bhfuil na bearta cuí; 

 Bearta a chur i ngníomh chun a dhearbhú go bhfuil na 
bearta éifeachtach agus éifeachtúil, ó thaobh an chostais 
de; 

 Tabhair páirt do na páirtithe leasmhara sna limistéir 
phíolótacha chun triall a dhéanamh i gcomhair claontacht 
earnála a shárú;   

 Meastacháin shonraithe ar fheidhmiú na mbeart tar éis an 
chur i ngníomh a thabhairt. 

Meastachán Straitéiseach ar an gComhshaol 
Ullmhaíodh Tuarascáil Chomhshaoil mar chuid den 
Mheastachán Straitéiseach ar an gComhshaol don Phlean 
Bainistíochta Abhantraí agus Clár Beart do Cheantar Abhantraí 
an Oirthir. 

Is éard atá sa Mheastachán Straitéiseach ar an gComhshaol  ná 
bealach córasach de na hiarmhairtí comhshaoil suntasacha 
féideartha de Phlean nó Clár a mheas trí thosca comhshaoil a 
chomhtháthú le forbairt an Phlean agus le cinnteoireacht 
choibhneasta. Is í an chúis atá le seo ná a áirithiú go ndéantar 
measúnú ar iarmhairtí comhshaoil den Phlean nó den CB do 
Cheantar Abhantraí an Oirthir le linn an ullmhúcháin agus 
roimh ghlacadh araon, agus go bhfuil an Plean agus CB chomh 
láidir is féidir i gcomhthéacs na mórthimpeallachta.   

Cad a tharlaíonn ina dhiaidh seo?   
Osclaíodh dréachtleagan den Phlean seo le haghaidh 
comhairliúcháin phoiblí ó mhí na Nollag 2008 – Mí na Meithimh 
2009 agus rinneadh athbhreithniú ar na tuairimí go léir a 
bhfuarthas, agus ionchorpraíodh iad sa leagan Deiridh, nuair a 
d’fhéadadh siad a bheith ann. Leagtar amach an clár don 
todhchaí sa reachtaíocht (SI 722): 

 2009; tá an Plean le cur faoi bhráid gach Comhairle 
Contae i gCeantar an Oirthir d’fhonn a dtuairimí a 
thabhairt; 

 2009; tá Comhúdaráis Áitiúla Cheantar Abhantraí an 
Oirthir chun na hAidhmeanna Deiridh, Plean agus Clár 
Beart a chur faoi bhráid an GCC; 

 2009; tá an GCC chun an Plean Deiridh a chuir faoi 
bhráid an Aire Comhshaoil, Oidhreachta agus Rialtais 
Áitiúil; 

 2009; tá an tAire chun an Plean a chur faoi bhráid an 
AE;; 

 2009/2010; athbhunú den Chomhairle Chomhairleach 
 2010; Tuarascáil ar Bheartas um Praghsáil Uisce 
 2010; tá an GCC chun athbhreithniú a dhéanamh ar na 

cláir mhonatóireachta agus ar rianú teorannacha uisce 
 2012; clár beart le bheith curtha i ngníomh go hiomlán; 

agus  
  2015; dara phlean bhainistíocht abhantraí le bheith 

curtha i gcrích 
 2015; na chéad Phleananna chosaint Tuilte an CA. 

